
Xülasə: Məqalədə məktəb kimya kursunda dəmir və onun ərintilərinə aid mövzuların  

ətraf  mühitlə əlaqəli tədrisi məsələləri araşdırılmış, bu mövzuların tədrisi  

prosesində şagirdlərdə ekoloji bilik və bacarıqların formalaşdırılması  imkanları 

barəsində məlumat verilmişdir. Şagirdlərə ekoloji biliklərin verilməsi  

yollarından  biri  kimi ekoloji məzmunlu “ümumiləşdirici  dərs “ modeli  

verilmişdir. Bu tip dərslərdən istifadə həm kimya kursunun müvafiq bölməsinin 

şagirdlər tərəfindən hərtərəfli mənimsənilməsinə, həm də onlarda ekoloji  

anlayışların, biliklərin, mədəniyyətin formalaşmasına gətirib çıxaracaq. 

 

Açar sözlər: dəmir və onun ərintiləri mövzusunun tədrisi, ümumiləşdirici dərs, ekoloji 

mədəniyyət, ekoloji biliklər, ekoloji tərbiyə. 

 

Elmi-texniki inqilabın müasir dövründə təbiətlə insanın qarşılıqlı əlaqəsi 

məsələləri fövqəladə mürəkkəblik və əhəmiyyət kəsb etmir. Dünya əhalisinin 

sürətlə artması, texnikanın intensiv inkişafı insanın təbiətə təsir dərəcəsini, 

müxtəlif təbii sərvətlərin istehlakını xeyli artırmışdır [1-3]. Bütün bunlar bu gün 

bəşəriyyəti təbiətin mühafizəsi məsələlərinə xüsusi diqqət yetirməyə vadar 

etmişdir. Təbiəti qorumaq hər bir ölkə vətəndaşının ən mühüm vəzifələrindən 

biridir. Buna görə də müasir insanın şəxsiyyətinin formalaşması zəruri komponent 

kimi onda təbiətə düzgün münasibət tərbiyəsini əhatə edir. Elə etmək lazımdır ki, 

təbiət korlanmasın, daha da zənginləşsin, gözəlləşsin. Buna hər bir insanda 

düzgün ekoloji düşüncənin formalaşması ilə nail olmaq olar. Dünya əhalisinin 

əksəriyyətində düzgün ekoloji təhsil və düşüncə yoxdur. Ətraf mühitin estetik 

qavrayışı, gözəllik hissi və güclü təbiətşünaslıq bilikləri uşaqlarda ekoloji 

təfəkkürün formalaşdırılmasının əsasında durur. Bu işdə təbiət elmləri - biologiya, 

fizika, kimya xüsusi əhəmiyyət kəsb edir. Hər bir fərdin ekoloji mədəniyyətinin 

əsasında təbiətlə mənəvi ünsiyyət durur. 

 Bu baxımdan müəllim üçün onun şagird şəxsiyyətinə təsir göstərə biləcəyi 

yollar, şagirdlərin ekoloji təhsil və tərbiyəsinin həyata keçirildiyi pedaqoji 

vasitələr mühüm əhəmiyyət kəsb edir. Məktəb kimya kursunda şagirdləri 

ekologiyanın kimyəvi problemləri ilə tanış etmək təklif olunur ki, burada əsas 

diqqət təbii mühitin vəziyyəti və sivilizasiyanın gələcəyi üçün ciddi narahatlıq 

yaradan hadisələrə yönəldilməlidir. Kimyəvi biliklər təbiətin mühafizəsi, rasional 

istifadəsi və insan mühitinin əsaslı şəkildə dəyişdirilməsinin əsasları haqqında 

biliklərin tərkib hissəsi olmalıdır [4-5]. 

Müasir mərhələdə ekoloji problemlərin həllində kimyanın rolu böyükdür: O, 

müəyyən bir maddənin atmosferdə, torpaqda, su mühitində necə davranması, onun 

və həmin maddənin çevrilmə məhsullarının bioloji sistemlərə hansı təsirləri 

olması sualına cavab verə bilər; sənaye istehsalının təbiətə ən təbii və "ağrısız" 

yolla daxil olması, onu hər hansı bir ekosistemin bir hissəsi halına gətirmək 

vəzifələrinin həllinə kömək edir; zərərli maddələrin daxil olmasının qarşısını 

almaq üçün sonradan qərar qəbul etmək üçün lazım olan məlumatları əldə etməyə 

imkan verir və s. 

Məktəb kimya kursunun tədrisi prosesində  şagirdlərə ekoloji biliklərin 

ötürülməsinin müxtəlif yolları mövcuddur [6-7]:  

1. Ekoloji məzmunlu “ümumiləşdirici dərslərin” keçirilməsi; 

2. Ekoloji məzmunlu kimya gecələrinin təşkili; 

3. Sənaye müəssisələrinə, çirklənmiş su hövzələrinə və quru ərazilərə  

ekskursiyaların təşkili; 

4. Dərs prosesində ekoloji biliklərin verilməsi; 

5. Ekoloji məzmunlu dərnəklərin, viktorinaların  və s. keçirilməsi. 

 

Dəmir və onun ərintiləri mövzularının tədrisi prosesində  ekoloji 

biliklərin ümumiləşdirilməsi imkanları  genişdir. Şagirdlərə ekoloji biliklərin 

aşılanması prosesində yuxarıda qeyd olunan yolların içərisində ekoloji məzmunlu 

ümumiləşdirici dərslərin keçirilməsi mühüm rol oynayır. Bu dərslərdə müəllim 

ümumi metodik prinsiplərdən istifadə etməlidir: 

● Dəmir və onun ərintiləri mövzularının tədrisi prosesində  şagirdlərin 

aldıqları məlumatlar əsasında ekoloji biliklər sistemini yaratmaq. 

● Polad və çuqunun sənayedə alınması zamanı ətraf mühitin çirkləndirilməsi  

üzrə  situasiyaların seçilməsi.  

● Real ekoloji problemlərin təhlilində müxtəlif mənbələrdən və 

məlumatlardan istifadə etmək.  

Ümumiləşdirici dərsin məzmununa ekoloji sistemə antropogen amillərin 

təsiri, o cümlədən yerli ekosistemdə antropogen amillərin təsirinin ayırd edilməsi, 

müxtəlif  mənbələrdən istifadə etməklə antropogen amillərin ekosistemə təsirinin 

öyrənilməsindən ibarətdir. Müəllim mövzuya aid əlavə ədəbiyyat məlumatları  

öyrənməklə ümumiləşdirici dərsə hazırlaşmalıdır. Dərsin keçirilməsində məqsəd 

mövzu üzrə biliklərin sistemləşdirilməsi, dərinləşdirilməsi və genişləndirilməsi, 

ekoloji bilik və bacarıqların formalaşdırılmasından ibarətdir. 

Şagirdlərə  ümumiləşdirici dərsin mövzusu və məqsədi izah edildikdən 

sonra, müəllim ətraf mühitin çirkləndiriciləri, çirkləndiricilərin mənbələri 

haqqında məlumat verilir. Qeyd olunur ki, ətraf mühitin çirklənməsini iki qrupa 

bölmək olar: təbii (hər hansı təbii proseslər (fəlakətlər) nəticəsində (vulkan 

püskürməsi, zəlzələ, sellər və s. baş verən təbii çirklənmə); antropogen (insan 

fəaliyyəti nəticəsində meydana gələn antropogen çirklənmələr. Ətraf mühiti 

çirkləndirən əsas mənbələrə sənaye müəssisələri (kimya, metallurgiya, sellüloz - 

kağız, tikinti materialları), yanacaq - energetika kompleksi, məişət tullantıları, 

heyvandarlıq tullantıları, nəqliyyat vasitələri, kənd təsərrüfatı istehsalatı, insan 

tərəfındən istehsal olunan kimyəvi maddələr və digər texnologiyalar və s. aid 

etmək olar. 

Sonra müəllim dərsin gedişi prosesində  dəmirin təbiətdə yayılması, 

sənayedə alınması, istehsal zamanı ətraf mühitə buraxılan zərərli maddələr və 

onların  zərərsizləşdirilməsi barəsində şagirdlərə ətraflı məlumat verir.  

Müəllim polad və çuqun isehsalı ilə bağlı şagirdlərin proqram materialına 

uyğun aldıqları bilikləri ümumiləşdirərək bu ərintilərin alınması zamanı ətraf 

mühiin çirklənməsindən danışır. Nəinki polad və çuqunun istehsalı, həm də 

faydalı qazıntıların çıxarılması, daşınması və emalı proseslərində atmosfer, 

hidrosfer və litosfer  çirklənməyə məruz qalır. Polad və çuqun istehsalı zamanı 

atmosfer havası əsasən toz hissəcikləri, kükürd oksidi və karbon qazı ilə ilə 

çirklənir. Bu maddələr daha sonra turşu yağışı şəklində yerə qayıdır. Eyni 

zamanda domna sobalarının borularından atmosferə azot oksidi və hidrogen-sulfid 

də buraxılır. Burada müəllim xüsusi ilə “turşu yağışları” nın  əmələ gəlməsində  

hansı   qazların iştirak etdiyini izah edir  və bu yağışların  atmosferdə və 

hidrosferdə yaşayan canlılara  vurduğu ziyan, törədə biləcəyi  fəsadlar barəsində  

ətraflı məlumat verir. 

 Metallurgiya kompleksləri tərəfindən su istehlakı ümumi sənaye 

istehsalının 15-20%-ni təşkil edir. İri müəssisələr gündə  milyonlarla kubmetr 

sudan istifadə edirlər. Bu suyun 40%-i tullantılardır. Təmizlənmədən çaylara 

axıdılan tullantı sularının tərkibində ağır metalların duzları vardır ki, bunlar insan 

orqanizmi və bütün canlılar üçün  böyük təhlükə mənbəyidir. Ağır metalların 

xüsusiyyəti onların çayların dibində, su bitkilərində toplanmasıdır. Belə su 

anbarlarında yaşayan balıqların orqanizmində zərərli maddələr toplanır, sonra 

onlarla qidalanan heyvanlara və insanlara çatır. Bu, biosferin ekoloji problemidir.  

Digər tərəfdən torpaq polad və çuqun istehsalı zamanı bərk tullantılar ilə 

çirklənir. Ən çox bərk tullantı çuqun istehsalı zamanı əmələ gəlir. Bir ton metal 

alınması zamanı 400 kq şlak əmələ gəlir. Tullantıların tərkibində: dəmir, fosfor, 

kalsium oksid və s. maddələr olur. Bu maddələr yağıntının təsiri altında torpağa 

nüfuz edir, və torpaq kənd təsərrüfatı üçün yararsız hala gəlir. Problemin həllinin 

mümkün yollarından tullantı sularının təkrar istifadəsi, metalın əridilməsi zamanı 

istifadə olunan suyun təmizlənməsi, qaz təmizləyici qurğuların istifadəsi, bərk 

tullantıların təkrar emalı, müasir texnologiyaların hazırlanması və s. göstərmək 

olar.  

Sonda müəllim şagirdlərə ekoloji məzmunlu möhkəmləndirici suallar verir: 

1.Yaşadığınız rayonun ərazisində ətraf mühiti çirkləndirən hansı mənbələr 

vardır? 

2. Polad və çuqun istehsalı zamanı atmosferə hansı zərərli maddələr buraxılır? 

3.Polad və çuqun istehsalı zamanı su hövzələri necə çirklənir? 

4. Çirkləndiricilərin mənbələri hansılardır? 

5.Turşu yağışları necə əmələ gəlir? 

6.Domna şlaklarından təkrar emalda hansı məqsədlər üçün istifadə olunur? 

Şagirdlər sualları cavablandırır.Ehtiyac duyulduqda müəllim əlavələr edir. 

Müəllim ev tapşırığı kimi atmosferi çirkləndirəm mənbələrə aid referat 

hazırlamağı tapşırır.   

Beləliklə, dəmir və onun ərintilərinə aid mövzuların tədrisi prosesində  

şagirdlərdə ekoloji bilik və bacarıqların formalaşdırılması imkanları genişdir. 

Bunlara “ümumiləşdirici dərslərin” keçirilməsi, kimya gecələrindən, 

ekskursiyalardan, konfrans dərslərdən, ekoloji məzmunlu viktorinalardan  

istifadəni aid etmək olar. Məqalədə polad və çuqun istehsalı mövzusuna aid   

ekoloji məzmunlu “ümumiləşdirici dərs”  modeli verilmişdir. Ekoloji məzmunlu 

“ümumiləşdirici  dərslərdən” istifadə şagirdlərin həm məktəb kimya kursunun  

uyğun bölməsinin  hərtərəfli  mənimsənilməsinə, həm də onlarda  ekoloji 

anlayışların və biliklərin formalaşmasına  gətirib çıxaracaq. 

А.Н.Алиева, Ф.М.Мамедов  

Формирование экологических понятий  в процессе преподавания темы железа 

и его сплавов в школьном курсе химии 

 

РЕЗЮМЕ 

 

В статье исследованы вопросы экологического понятия связанные с 

преподаванием по теме железа и его сплавов в школьном курсе химии, дана 

информация о возможностях формирования экологических знаний и умений у 

учащихся в процессе преподавания этих тем. В качестве одного из способов 

передачи  экологического  знания  учащийся, была дана модель «обобщающий 

урок» с экологическим содержанием. Использование данного вида занятий 

привoдит к всестороннему усвоению учащимися соответствующего раздела курса 

химии, а также формированию у них экологических концепций, знаний и культуры. 

 

Ключевые слова: преподавание железа и его сплавов, обобщающий урок, 

экологическая культура, экологическое образование, 

экологическое воспитание. 

 

 

 

A.N.Aliyeva, F.M.Mammadov 

Formation of environmental concepts in the process of teaching the subject of iron 

and its alloys in the school chemistry course 

 

SUMMARY 

 

In the article, the issues of environment-related teaching of topics related to iron 

and its alloys in the school chemistry course were investigated, information was given 

about the possibilities of forming environmental knowledge and skills in pupils in the 

process of teaching these topics. As one of the ways of imparting environmental 

knowledge to the pupils, a model of “generalizing lesson” with ecological content was 

given. The use of this type of lessons will lead to the comprehensive mastering of the 

relevant section of the chemistry course by the pupils, it will also lead to the formation of 

ecological concepts, knowledge and ecological culture in them. 

 

Key words: teaching of iron and its alloys, summative lesson, ecological culture, 

environmental knowledge, environmental education. 

 


